
Ed. 576. Breytingartillögur [89. mál]
við frv. til laga um almannatryggingar.

Frá Gísla Jónssyni.

1. Við 3. gr. Greinin orðist svo:
Tryggingaráð skipar forstjóra Tryggingastofnunar ríkisins og ákveður laun

þeirra. Forstjórar ráða aðra starfsmenn stofnunarinnar að fengnum tillögum
tryggingaráðs og ákveða þeim laun í samráði við það, þar til launin verða
ákveðin í launalögum.

2. Við 8. gr. A eftir 1. málsl. 2. málsgr, bætist: ÞÓ getur tryggingaráð ákveðið,
að aðrir aðilar skuli annast umboðsstörfin, ef ástæða þykir til þess.

3. Við 18. gr. Í stað orðanna "á hún endurkröfurétt á hendur barnsföður" í lok
2. málsgr. komi: á hún endurkröfurétt á ríkissjóð, en hann síðan á barnsföður.

4. Við 24. gr. 4. málsgr, falli niður.
5. Við 53. gr. 2. og 3. málsl. b-liðar falli niður.
6. Við 55. gr. Tveir síðustu málsl. 2. málsgr. orðist svo:

Tilnefni samningsaðili eigi gerðarmann innan 14 daga frá því að ákveðið
hefur verið að skipa gerðardóm. skal hæstiréttur skipa gerðarmenn, unz gerðar-
dómurinn er fullskipaður. Báðir aðilar skulu lúta niðurstöðum gerðardómsins.
og verður honum eigi áfrýjað.

7. Við 64. gr. Fyrri málsgr. falli niður.
8. Aftan við ákvæði til bráðabirgða bætist ný málsgr., er orðist svo:

Ríkisstjórnin lætur í samráði við Tryggingastofnun ríkisins og öryrkjafé-
lögin í landinu fara fram á því athugun, á hvern hátt hagkvæmast verði fyrir
komið að nota sem bezt starfsorku öryrkjanna, t. d. með stofnun og rekstri
öryrkjaskóla, öryrkjaheimila og öryrkjavinnustöðva, þar sem öryrkjunum yrði
sköpuð viðunandi lífs skilyrði á borð við aðra þegna þjóðfélagsins, og skulu
niðurstöður þeirra athugana liggja fyrir ásamt tillögum fyrir lok yfirstand-
andi árs.


